
Icyo Ibyo Bikubwiye Ubu 

Mu myaka yashize, uwitwa Bwana Marsh (Soma 
Marshi) yamenye ko nyirasenge yapfuye kandi akaba 
yarashyirishije Marshi mu bazaragw’!umutungo we.  
Muri icyo cyifuzo Nyirasenge yari yarasize yanditse 
ngo: “Ku wo nkunda cyane Stiveni Marshi, nkuraze 
Bibiliya y’!umuryango wanjye n’!ibiyirimo byose, 
hamwe n’!ibisigaye by’!umutungo wanjye.” "
Nuko, imyenda yose imaze kwishyurwa, hari hasigaye 
gusa utudolari amagana tuvuye mu mutungo usigaye.  
Mu gihe gito ayo mafaranga yose yarayoyotse, nuko 
Bwana Marshi abona asigaranye gusa  igitabo cya 
Bibiliya cy’!umuryango, nacyo yagiye aterera mu 
gisanduku cy’!ibintu bishaje. "
Ubwo yafataga ikiruhuko cy’!izabukuru, Sitiveni 
Marshi yabeshwagaho n’!agashahara gake bagena 
k’!izabukuru. Amara nibura imyaka 30 abaho butindi.

(Videwo: amasegonda 9).  Hanyuma akabakabye muri za 
mirongo cyenda (90), afata icyemezo cyo kwimuka ajya 
kuba kwa muhungu we. Ubwo yafataga utwangushye, 
yakubitanye na Bibiliya ya nyirasenge atangira 
kurambura impapuro zayo.  Bwana Marshi agiye 
kubona abon’!aguye ku inoti za Banki zitatanije mu 
mpapuro za ya Bibiliya.  Arabara arenza ibihumbi 
bitanu by’!amakashi y’!amadolari, ayo akaba yari 
akayabo k’!amadorari muri icyo gihe."
Umugabo wabayeho mubukene kandi yari kuba 
yarabayeho adamaraye."
Ubutunzi bwari ku mitwe y’!intoki ze neza neza mu 
ijambo ry’!Imana. "
Mbese aho natwe ntibijya bitubaho ko tugira ubutunzi 
butangaje ku mitwe y’!intoki tutabizi?"
Hari za miliyoni z’!abantu zizera ko Bibiliya ar’!igitabo 
cy’!akataraboneka kigeze kwandikwa."
Bemera ko Bibiliya yahumetswe n’!Imana kandi ikaba 
irimo amabwirizwa y’!ukunt’!umuntu yabon’!ubugingo 
buhoraho."
Abantu bo mu mahanga yose, bo mu ndimi zose, 
n’!amoko yose bamaze kwemer’!ijambo ry’!Imana ko ari 
ijambo ry’!agaciro gakomeye rihindura ubuzima.  "
Abandi bantu bafit’!ihinyu rikomeye cyane. Baryibaza 
ho ibibazo byinshi.  

4

None se bite iby’!igitabo kigurishwa kurusha ibindi ku 
isi-Bibiliya yera? Mbese ishobora kwizerwa?  Ese ivuga 
ukuri? Ntiyibeshya?"
Abantu bamwe bavuga ko ushobora kwizera Bibiliya 
nta gushidikanya na guke uyifite ho. Abandi bakavuga 
bati ntushobora."
Ni nde uri mu kuri? 

Igisubizo ni ingirakamaro kuko niba Bibiliya ARI 
ukuri, uyizera utayizera bikubera inzira y’!ubugingo 
cyangwa iy’!urupfu!"
Niba Bibiliya ari ukuri, iherezo ryawe ryose  iteka 
rishingiye ku kuba uyizera kandi ukayemera."
Icyo wizera cyerekeranye na Bibiliya ni cyo kizana 
itandukaniro mu byo wizera ku birebana n’!Imana."
Hari ahantu hamwe gusa ushobora kumenya ishusho 
nyayo y’!Imana, kandi aho ni muri Bibiliya. Mu 
by’ukuri, iyo niyo mpamvu twahawe Bibiliya.

6

Itubwira iby’Imana Itagaragara dushobora kumenya 
gusa dusomye ubutumwa Yatwoherereje Ibunyujije Mu 
bahanuzi bayo no mu Mwana wayo waje kutwiyereka. 

7

Reka turebere hamwe iby’!iki gitabo gikomeye, Bibiliya, 
cyitwa Ijambo ry’!Imana maze turebe niba dushobora 
kubona ibyemeza niba ari ukuri cyangwa se atari ukuri, 
niba ishobora kwizerwa cyangwa se itari iyo kwizerwa.  

8

(Videwo: amasegonda 6) Bibiliya ntabwo ari igitabo 
kimwe gusa, ahubwo igizwe n’!ibitabo byinshi 
bikusanyirijwe imbere y’"
igifuniko kimwe.  Bibiliya igizwe n’!ibitabo 66 
byanditswe mu bihe bitandukanye byanditswe 
n’!abantu batandukanye mu gihe cy’!imyaka 1600. 
Isezerano rya kera rigizwe n’!ibitabo 39 n’!ibitabo 27 mu 
Isezerano rishya. 

9

Abantu 45 batandukanye banditse ibi bitabo, nyamara 
tubasangamo uguhuza gutangaje  gushobora gusa 
gusobanurwa nuko bavomye ku isoko imwe. Habaye 
kutavuguruzanya kw’!inyandiko bona nubwo hafi 
y’!abanditsi b’ibi bitabo batigeze na rimwe bamenyana.    

10

Bakoraga imirimo itandukanye. Bamwe bari abarobyi, 
abandi ari abashumba, abandi ari abami, abandi ari 
abategetsi, abandi ari abahinzi, abandi ari ababwiriza, 
abandi ari abakozi ba leta, abandi ari abaganga- abantu 
bo mu nzego zose z’ubuzima. 

(Videwo: amasegonda 13) Nyamara hari ubumwe 
nyabwo, n’injyana hagati y’ibitabo banditse. Ni 
igitangaza rwose! "
Uku guhuza gushobora gusobanurwa gusa no kwemera 
ko Imana Yaduhaye iki gitabo kugira ngo Ishobore 
kutugezeho ubushake Idufitiye.

12

(Isomo: 2 Petero 1:21)"
Petero yaranditse: ati: “ kuko ari nta buhanuzi 
bwazanywe n’!ubushake bw’!umuntu, ahubwo abantu 
b’!Imana bavugaga ibyavaga ku Mana, bashorewe 
n’!Umwuka Wera.”"
2 Petero 1:21.

13

(Isomo: 2 Timoteo 3:16-17)"
Intumwa Paulo yanditse iti “ Ibyanditswe byose 
byahumetswe n’!Imana, kandi bigira umumaro wo 
kwigisha umuntu,

14

kumwemeza  ibyaha bye, no ku mutunganya, no 
kumuhanira gukiranuka, 

15

kugira ngo umuntu w’!Imana abe ashyitse afite 
ibimukwiriye byose ngo akore imirimo myiza yose.” "
2 Timoteo 3:16-17"
Impamvu Imana yahisemo ubu buryo bw’!itumanaho - 
Ivuganira natwe mu buryo bwanditse - nuko 
umuyoboro wayihuzaga n’!umuntu wari umaze gucibwa 
n’!icyaha.

16

Igihe Imana Yagendagendanaga n’!umuntu mu murima 
wa Edeni, icyo gihe ntabwo hari hakenewe umuhanuzi  
wagombaga kumenyesha ibyo Imana Yashakaga ko 
umuntu amenya. 

17

Igihe Adamu yacumuraga, yihishe Imana kubera 
ubwoba n’!umutima wamuregaga icyaha yakoze. "
Igihe Imana Yamubazaga aho ari, Adamu yarashubije 
ati:  

(Isomo: Itangiriro 3:10)"
“...Numvise imirindi yawe muri iyi ngobyi, ntinyishwa 
n’!uko nambaye ubusa, ndihisha.” "
Itangiriro 3:10.

19

Ibyo kuvugana n’!Imana amaso ku maso  byarangiriye  
aho.  Imana Ihitamo kuduhishurira ibyo Yashakaga ko 
tumenya Ibinyujije mu bahanuzi,  nyuma Iza no 
kubinyuza  mu Mwana wayo.  

20

(Isomo: Amosi 3:7)"
“N’!ukuri, Uwiteka Imana ntizagira icyo ikora itabanje 
guhishurira abagaragu bayo b’!abahanuzi ibihishwe 
byayo.”"
Amosi 3:7

21

Imana Yahumekeye muri Mose yandika igitabo cya 
Yobu, hamwe n’!ibitabo bitanu bibanza by’!Isezerano 
rya Kera, ari byo byitwa “Amategeko”.  Ibi byabaye 
ahagana mu mwaka w’!1500 mbere y’!ivuka rya Yesu.

22

Muri icyo gihe, Isirayeli yari yarahindutse ubwoko 
bukomeye bugizwe na miliyoni nyinshi z’!abantu, 
kandi Imana Yashakaga kumenyekanisha ugushaka 
kwayo binyuze mu buryo bwanditse."
Iki cyari igihe inyandiko z’!inyuguti zari zikivumburwa 
zisimbuy’!ubundi bwoko bw’!inyandiko yari yihariwe 
n’!Abanyegiputa bitaga hieroglyphics (Soma 
Iyerogilifiks).  

23

Abantu bashoboraga gusoma amategeko cumi Imana 
Yandikishije intoki zayo bwite, bakanasoma igitabo 
cy’!amategeko y’!Imana Mose yanditse.

Nyamara hari ikibazo: Ese Bibiliya iracyavug’!ukuri 
kandi yaba ikiri iyo kwishingikirizaho nkuko yari iri 
mu gihe Imana Yayitangaga?"
Kugeza muw’!1947, inyandiko za mbere dufite 
z’!Isezerano rya Kera zar’! izahagana mu mwaka wa 900 
nyuma y’!ivuka rya Kristo.      

25

Umuzingo w’!igitabo cya Yesaya wabonetse wari uwa 
kera muw’!125 mbere y’!ivuka rya Kristo."
Uwo muzingo wari waragiye uhora wandukurwa mu 
gihe cy’!imyaka igihumbi mbere yuko inyandiko ya 
kera yandikishijwe intoki iboneka."
Uwo muzingo wari urimo Igitabo cyose cya Yesaya.

26

Umunyacyubahiro Ferederiko Kenyon, umwe muri ba 
bahanga kabuhariwe akaba na Perezida w’!ishuli 
ry’!Abongereza ryita ku bushakashatsi bw’!ibyabayeho 
kera agira ati:   “Nyuma y’!imyaka igihumbi ubutumwa 
buhererekanywa, mu gice kimwe cy’!amagambo 166 
kirimo ijambo rimwe gusa rigizwe n’!inyuguti eshatu 
rikigibwaho impaka,

27

 kandi iryo jambo nta nubwo rihindura cyane 
ubusobanuro bw’!ubutumwa!” 

28

Nyiricyubahiro Ferederiko Kenyon agira ati:

29

 “Umukristo ashobora gufata Bibiliya yose mu ntoki 
akavuga nta bwoba cyangwa gushidikanya ko mu 
biganza bye afashe igitabo cy’!ukuri kw’!ijambo 
ry’!Imana,

30

igitabo cyarambye ibinyejana, ab’!igihe kimwe 
bakagihererekanya nab’!ikindi gihe gikurikiyeho nta 
kintu kigaragara gitakaye.” 

Nyakubahwa Kenyon yavuze ibi amaze igihe mu 
buzima bwe agenzura ibihamya by’!ukuntu Bibiliya 
yagiye ihererekanwa n’!ingaruka iryo herekanya ryagize 
ku butumwa buri muri icyo Gitabo.

32

Abajora Bibiliya bo mu kinyejana cyashize babonye ko 
hari impamvu nyinshi zo gushidikanya ibya Bibiliya, 
nyamara ibyinshi mu byo bayinengaho byataye agaciro 
kubwo ubushakashatsi  bw’!abacukumbura ibya kera ( 
archeologist). 

33

Kugeza mu kinyejana cya 19, hari hazwi bike ku 
byerekeye ibyabaye kera, uretse kumenya gusa ibyo 
Bibiliya yabivugagaho.

34

Amateka ya kera yasaga n’!ahishe igihe cyose inyuma 
y’!inyandiko y’!amashusho adasanzwe yandikirwaga 
muri Egiputa bitaga hieroglyphics (Soma Iyeroglifiks)."
Nta numwe muri Egiputa cyangwa ku isi hose 
washoboraga kumenya icyo ayo mashusho asobanuye.

35

Nuko mu mwaka w’!i 1798, Napolewo yayoboye igitero 
cya gisilikari muri Egiputa."
Napolewo n’!abasilikari be ibihumbi 38 (38.000) bitwaza 
abahanzi amajana, abazobereye mu ndimi, 
n’!abashakashatsi bo kubafasha gusobanukirwa neza 
n’!amateka y’!icyo gihugu kitari kizwiho byinshi.  

36

Aho banyuraga hose babonaga ibisigazwa bya kera, 
inyandiko zidasomeka, ibibare bitatse, n’!insika 
z’!insengero."
Napolewo n’!abashakashatsi be bagendaga bibaza 
ubutumwa bw’!amabanga izo nyandiko z’!amashusho 
zari zihishe. 

37

Hashize umwaka umwe, ubwo hari muw’!i 1799, nibwo 
ubuvumbuzi budasubirwaho bw’!ingenzi mu bintu bya 
kera butigeze bugerwaho mbere bwagezweho.

Umwe mu basoda ba Napolewo yataburuye ibuye ryaje 
kwitwa ibuye Rosetta ( Soma Rozeta Sitone), ibuye 
ry’!umukara mu burebure ripima centimetero 122, na 
centimetero 76 mu bugari, ibuye ryatwikuruye 
amayobera y’!inyandiko icoye nk’!ishusho maze 
rihishura amabanga yari yarahishwe mu binyejana 
byinshi. 

39

Iryo buye Rozeta ubu ribitswe mu nzu ndangamuco 
y’!Ubwongereza.

40

Iki gitare cyavumbuwe hafi y’!umugi wa Rozeta, cyari 
cyanditseho itegeko rya kera mu nyandiko y’!uburyo 
butatu:

41

Iyeroglifik ( inyandiko z’!amashusho), ikinyegiputa 
demotiki, no mu Kigiriki."
Birumvikana ko abahanga bashoboraga gusa 
gusobanura inyandiko yo mu Kigiriki ariko 
iby’!inyandiko z’!amashusho aribyo iyeroglifiki byari 
ibindi bindi. 

42

Nyamara nyuma y’!imyaka 20, ubwo hari muw’!i 1822, 
umusore w’!intiti w’!umufaransa witwa Yohana 
Fransisiko Champollion yatangaje isi yose asobanura 
iyo nyandiko y’!amashusho  y’!amayobera yari 
yaranditswe ku ibuye Rozeta.  

43

Nguko uko ubutunzi bwinshi bwo muri Egiputa yo 
hambere bwafunguriwe abasomyi b’!amahanga yo ku 
isi. 

44

Icy’!ingenzi kurushaho ariko, nuko amateka ya kera ya 
Egiputa yari yaribagiranye kuva kera, ubu ashimangira 
Ibyanditswe Byera."
Amabuye yararanguruye cyane yerekana ko ibyo 
Bibiliya yavuze ari ukuri! 

Uko ubushakashatsi mu bya kera bukomeza kwimba 
hasi bushakashaka, niko bugenda bubona ibimenyetso 
byemeza ko amateka ya Bibiliya ajyanye n’!amateka 
yagiye yandikwa ku mibereho y’!abakera.  

46

Ibiherutse kuvumburwa ahitwa i Tell Marduk 
byatangaje abakora ubushakashatsi ku bitaburwa mu 
butaka ."
Uyu mujyi witwaga Ebla (Soma Ebula) wo mu gihugu 
cya  Siriya - kandi ukaba warigeze gukungahara mu 
butunzi, wari utuwe n’!abaturage bagera ku bihumbi 
maganatatu (300.000).  

47

Kuva imizingo yo ku nyanja itukura yavumburwa, nta 
nkuru abashakashatsi bo muri urwo rwego bahugukiye 
bashishikariye nk’!iyo. Ibyo ariko birushijeho gusamaza 
abiga Bibiliya.  

48

Mu ishuri ry’!abanditsi riri mu mudugudu w’!ibwami 
habonetse ibisate by’!ibumba n’!utubaru bisa 
n’!ibyaranditswe nibura imyaka 2300 mbere ya Kristo."
Ubuvumbuzi bw’!ibyabitswe ku  butegetsi bwa katanga 
kambere  ku isi, bwanditse mbere y’!ikinyejana 
byerekeye ku bwami bwa Ebla.    

49

Abakataje mu mateka bibajije niba  mu gihe cya Mose 
Abaheburayo barateje imbere umwuga wo kwandika. "
Nta bihamya byo mu mateka byari byakaboneka kugeza 
mu kinyejanacya 19. 

50

Nyamara ibyo bisate bya Ebla n’ibindi byabonetse 
byerekana ibyabayeho kera cyane mbere y’igihe cya 
Mose."
Mu by’!ukuri, abashakashatsi mu bya kera bavumbuye 
amazu abika ibitabo byabayeho ibinyejana mbere ya 
Mose.  

Ibisate bya Ebla bivuga iby’!amateka yo kurema 
n’!iby’!umwuzure."
Ibindi bivugwa ni amazina n’!ahantu byombi bigiye 
bihura n’!ibyo dusoma muri Bibiliya nka: Esawu, 
Aburahamu, Isirayeli, Sinayi, ndetse na Yerusalemu. 

52

Igitangaje ariko cyane ni ahavugwa  “imijyi ibiri 
y’!icyaha”- Sodoma na Gomora."
Mbere y’!ivumburwa ry’!ibi bisate, nta kintu na gito 
cyari kizwi mu mateka yibyavugwaga kuri iyi migi 
uretse ibyavugwaga na Bibiliya."
Ibyo rero byatumaga bavuga ko iyo migi yari 
imihimbano.

53

Ibitabo byinshi nyamara bizagomba kongera 
kwandikwa kuko ubu buvumbuzi bushimangira 
amazina y’!ahantu henshi hariho icyo gihe.

54

Abanditsi bamwe bazagomba kwemera ko igitabo 
cy’!Itangiriro kirenze ibyo bavuga ko ari indirimbo 
z’!abashumba n’!imigani y’!ibihimbano. Ubuvumbuzi 
bwa Ebla n’!ahandi bwashimangiye amashirakinyoma 
kuri Bibiliya!

55

(Isomo: Zaburi 119:160)"
Dawidi agira ati: “Indunduro y’!ijambo ryawe ryose ni 
ukuri...” "
Zaburi 119:160.

56

(Isomo: Yesaya 45:19)"
“...Jyewe Uwiteka mvuga ibyo gukiranuka, mbwiriza 
amagambo atunganye.” 

57

Bavuga ko abapfuye batabara inkuru. Nyamara mu 
buryo runaka barazibara."
Inkuru zitangaje kurusha impimbano."
Amajyambere y’!iby’!abakera avugira mu mva zabo 
z’!imikungugu, ashimangira yuko ijambo ry’!Imana ari 
ukuri kandi ko ari iryo kwishingikirizwaho. "
 

58

Kugeza mu kinyejana cya 19, abahanga bamwe 
batekerezaga ko Umwamikazi Semiramis yubatse 
Babuloni."
Nyamara muri Bibiliya Danieli yasubiye mu byo 
umwami Nebukadineza  yavuze asa n’!ugira ati,

59

(Isomo: Danieli 4:30)"
“...Ngiyi Babuloni hakomeye niyubakiye...?”  "
  Danieli 4:30."
Ni nde wari mu kuri?

60

Mu mwaka w’!1899, Robert Koldewey yatangiye 
gucukumbura ibisigazwa bya kera bya Babuloni, 
ataburura ibihumbi n’!ibihumbi by’!amatafari ahiye 
yose ariho ikimenyetso cy’!umwami Nebukadineza, 
yose yari akuwe ku nsika no ku nsengero z’!uwo 
mudugudu!

61

Ikibaru cy’!ibuye cyanditse  mu buryo bita 
kuneyiforume gicoyeho ibikorwa by’!imena 
Nebukadineza yagezeho, cyataruwe n’!abahanga mu 
byo kugenzura ibitaburano i Babuloni, 

62

Hari handitseho ngo “Ibikingizo bya Esagila na 
Babuloni nakomeje nkanashyiraho izina ry’!ubwami 
bwanjye bw’!iteka.” 

63

(Isomo: Danieli 4:30)"
Bibiliya ivuga iby’!umwirasi Nebukadineza avuga ngo, 
“ Ngiyi Babuloni hakomeye,

64

niyubakiye ngo hab’!umurwa wanjye nturaho, 
mpubakishije imbaraga z’!amaboko yanjye, ngo 
hahesh’!ubwami bwanjy’!icyubahiro?” Danieli 4:30

65

Icyapa cyanditse ku nzu the East India house ubu iri  i 
Londres cyerekana imirongo itandatu y’!ibyanditswe 
kuri Babuloni biyivuga ho kuba yari imishinga 
y’!inyubakwa nini kabutindi ya Nebukadineza.  "
Iki na none cyashimangiye Ijambo ry’!Imana.

66

Andi mayobera y ‘amateka y’!isi nuko atavuga 
Belushaza nk’!umutegetsi w’!i Babuloni."
Bibiliya yavuze ibya Belushaza nk’!umwami w’!i 
Babuloni wiboneye ikiganza cyandikaga ku rusika 
rw’!icyumba cy’!ibirori. "
Byari ibihimbano gusa Danieli yitekerereje se?"
Reka da!

67

Nabonidasi, umusimbura w’!igihangange 
Nebukadineza, yasigiye Beluteshaza umuhungu we 
intebe ye y’!ubwami mu gihe cy’!imyaka icumi ubwo 
yari ari kure ahitwa i Tema muri Arabiya. 

68

Ibisate by’!amabuye abashakashatsi  babonye bivuga ko 
ubutegetsi bwashyizwe mu maboko ya Belushaza, 
uwarazwe ingoma. "
Ibyari byanditswe ni ibi ngo:  

69

 “ Naho kuri Belushaza umuhungu wanjye ushyizwe 
hejuru, umwana nibyariye, watanze umutima we kuba 
aho gusengera ibigirwamana bikomeye, ntagahe icyaha 
urwaho;

70

azahazwe no gushisha mu buzima bwe; kandi kubaha 
imana zikomeye kube mu mutima wa Belushaza 
umuhungu wanjye w’!imfura natonesheje..” -- Imana 
Irabwira Umuntu wo muri iki Gihe, urupapuro rw’!154.

71

(Isomo: Danieli 12:4)"
Mbese ntibitangaje ko mu gice cya nyuma cya Danieli 
dusoma ngo:"
 “Nuko Danieli, bumba igitabo, ugifatanishe 
ikimenyetso kugeza igihe cy’!imperuka;

72

benshi bazajarajara hirya no hino; kandi ubwenge 
buzagwira.”"
Danieli 12:4"
Ubwenge ntibugomba kugwira gusa mu rwego 
rw’!ubuhanga."
Ubwenge bugomba kugwira no kubyerekeye 
ukugororoka kw’!ijambo ry’!Imana.

73

Amatafari n’!ibibindi, ibisate by’!amabuye n’!inyandiko 
z’!intoki - byacukumbuwe n’!abahanga bacukumbura 
ibyarenzweho n’!ubutaka - byose biremeza ko ibyo 
Bibliya ivuga ari ukuri!   

74

Uretse ibyo rero, ikindi gihamya simusiga kigaragaza ko  
Bibiliya ari ijambo ryahumetswe n’!Imana ni 
ukudasobwa mu gutangaza ibizaba.

75

(Isomo: Yesaya 46: 9 -10) "
“...Ni jye Mana; nta indi duhwanye,

76

Mpera mu itangiriro nkavuga iherezo, mpera no mu 
bihe bya kera nkavuga ibitarakorwa...” "
Yesaya 46:9,10.

77

Yego, nkuko Imana Yeyura inyegano z’!igihe, 
Ikatumenyesha ibyo mu gihe kizaza, Yereka isi ko 
Bibiliya atari igitabo gisanzwe, ahubwo ko ari Igitabo 
Cyayo.  

78

Mbere yuko Babuloni igera ku iherezo ry’!ubushobozi 
n’!icyubahiro byayo, Igitabo cy’!Imana cyari 
cyarahanuye ukugwa kwayo: 

79

(Isomo: Yesaya 13:19)"
“Kandi i Babuloni, ni ho cyubahiro cy’!amahanga 
y’!abami, ni ho bwiza bw’!ubwibone bw’!Abakaludaya,

80

hazamera nkuko Imana yarimburag’!i Sodoma n’!i 
Gomora.” "
Yesaya 13:19."
Bibiliya ibivuga bitaraba ko hari imbaraga 
zizatembagaza iyi ngoma y’!igihangange.

81

(Isomo: Yeremiya 51:11)"
“Uwiteka yabyukije  imitima y’!abami b’!Abamedi; 
kuko imigambi ye iri kuri Babuloni, ngo  
aharimbure...”"
Yeremiya 51:11.

82

Izina ry’!umuntu wagombaga kuyobora  ingabo zo 
gutera Babuloni ryari ryarahanuwe imyaka 150 mbere 
yuko avuka, ndetse n’!uburyo yari kubikoramo bwari 
bwarahanuwe.

83

(Isomo: Yesaya 45:1)"
“Ibi ni byo Uwiteka abwira Kuro, uwo yimikishije 
amavuta, nza... kugirango mukingurire inzugi...”"
Yesaya 45:1."
Mbese ubuhanuzi bwa Bibiliya bwarasohoye?"
Bwasohoye inyuguti ku nyuguti!

84

Mu nzu ndangamuco y’!Ubwongereza mu cyumba 
kimurikwamo iby’!i Buperesi hateretse ikibindi cya 
Kuro-- cyavumbuwe mu matongo y’!i Babuloni. "
Kuri iki kibindi cy’!ibumba, Kuro avugamo ibigwi bye!"
Uko yabirondoye byose ni ko byabayeho!     

85

Bibiliya ntiyavuze gusa  mbere y’!igihe iby’!irimbuka 
rya Babuloni, ahubwo yunzemo igira iti:

86

(Isomo: Yeremiya 51:37)"
“I Babuloni hazahinduka ibirundo...” "
Yeremiya 51:37.

87

(Isomo: Yesaya 13:20-21)"
Yesaya arandika ati: “Ntihazongera guturwa...” 

88

Ahubwo  inyamaswa z’!inkazi zo mu butayu ni zo 
zizahaba...imbuni zizahaba...”"
Yesaya 13:20, 21.

89

Imana Yonyine niyo Yashoboraga kubona iby’!ahazaza 
ha Babuloni  maze Ivuga idasobwa iherezo rya Babuloni 
ikomeye."
Umugenzuzi Austen H. Layard ( Soma Ostini H. Layadi) 
asobanura uko ikibanza cya Babuloni ya kera cyari 
kimeze.

90

 “Ibirundo bitagir’!ingano by’!ibishingwe bitwikiriye 
ubuso bunini bw’!igihugu n’!itongo ryambaye ubusa 
kandi riteye ubwoba.

91

Imbuni zitangirira mu dupfukirane tw’uduhuru duto 
naho imbwebwe inyonyombera mu mishike.”"
Ibyavumbuwe mu matongo y’!i Niniwe n’!i Babuloni,  
urupapuro rwa 413."
( Discoveries Among the Ruins of Nineveh and 
Babylon, p. 413)

92

Ubu, nta kintu na kimwe kikirangwa i Babuloni mu 
byari byarahaheshej’!icyubahiro keretse gusa izina 
ryayo ryanditse ku cyapa kiharanga kiri ku ruhande 
rw’!umuhanda."
Ibirundo binini bisandaguritse hirya no hino mu 
matongo y’!i Babuloni ya kera ni bimwe mu bihamya 
nyakuri byerekana ko koko Bibiliya yahumetswe 
n’!Imana kandi ko iboneye itibeshya. 

93

(Isomo: Yesaya 40:8)"
Dushobora kwemeranya n’!umuhanuzi uvuga ati:” 
Ubwatsi buraraba, uburabyo bugahunguka: ariko 
Ijambo ry’!Imana yacu rizahoraho iteka ryose.”"
Yesaya 40:8

94

Kandi nshuti, niba Imana Ishobora kuvuga  Idahusha 
Ikamenyesha mbere cyane y’!ibinyejana ibyari kuzaba 
ku ngoma za kera,"
mbese twashidikanya na gato dute ubushobozi 
n’!ubwenge Ifite bwo kuvug’! Idasobwa, ibintu ahazaza 
hatuzigamiye?"
Ntibikabeho! 

95

Mu by’!ukuri, ubuhanuzi bwa Bibiliya buduhesha 
amahirwe yo gutamurura inyegamo ikingirije ahazaza, 
tugashobora kubirebera mu maso y’!Imana, maze 
tukanarabukwa ibisubizo by’!ingorane zizitira 
amaramuko y’!umuntu hano ku isi. 

96

Bibiliya irenze cyane amateka y’!isi yizerwa, irenze 
by’!ihabya ibyo abahanga babona batibeshya, iruta 
n’!ubuhanuzi bwamaze gusohora."
Iyaba Bibiliya itarutaga ibyo byose, ntacyo byaba 
bitwaye umuntu ayikoreshereje uko yishakiye.

97

Icy’ ibanze muri iki gitabo, icyo byose bishingiyeho ni 
inkuru y’!ibyabereye ku musozi mubi uri kure hanze 
y’!i Yerusalemu, ibyo bibaye hakaba hashize ibirenze 
imyaka y’!ibinyejana 19."
Kwizera icyo gitabo si kimwe no kuta cyizera. 

98

Umwana w’!Imana Ihoraho Yapfiriye kuri wa musaraba 
cyangwa se ntiyapfuye, kimwe muri byo."
Uko Bibliya Imuvuga ni ko ari cyangwa si ko ari! 
Kimwe muri ibyo."
Mbese umusaraba w’!i Kaluvari wari inzozi cyangwa ni 
ibintu bigaragara byabayeho?"
Hari itandukaniro, kandi dukeneye kurimenya!   

99

Ahari ikimenyetso kirenze ibindi cy’!uko Bibiliya ari 
icyo yivuga ko iri, ni imbaraga ifite zo guhindura 
imibereho y’!abantu."
Izo mbaraga zikubiye mu muntu umwe --Yesu Kristo! 
Yesu Yaravuze Ati,

100

(Isomo: Yohana 5:39)"
“ Murondore mu byanditswe, kuko mwibwira ko muri 
byo arimwo mufite ubugingo buhoraho; kandi ari byo 
bimpamya.”  "
Yohana 5:39

101

Yesu Yavugaga iby’!Isezerano rya Kera, kuko Isezerano 
Rishya ryari ritarandikwa!"
Kandi uko mugenda mufungura impapuro zo mu 
Isezerano rya Kera, muzavumbura ko rihanura ukuza 
kwa Mesiya, rikanavuga ubutumwa bwe bw’!urukundo  
n’!agakiza.

102

(Isomo: Luka 24:44)"
Yesu Yabwiye abigishwa be Ati:"
“...Aya n’!amagambo nababwiraga nkiri kumwe namwe, 
yuko ibyanditswe kuri jye byose,

103

mu mategeko ya Mose no mu byahanuwe no muri 
Zaburi bikwiriye gusohora.”"
Luka 24:44.

104

Isezerano rya Kera ryahanuye ibya Kristo, kandi 
Isezerano Rishya ni inkuru ivuga iby’!ubuzima bwe."
Murabona rero ko, Bibiliya yose ari ibyahishuwe bya 
Yesu Kristo, waje ku isi yigometse, Aje kwerekana uko I 
Se nyawe Yasaga.

105

Icyo nicyo gituma Bibiliya yitwa “Ijambo ry’!Imana 
Rihoraho”."
Rigira imbaraga itangaje aho ryamamajwe  hose -- 
imbaraga ihindura abantu, igahindura ingeso zabo, 
ikongera intege mu batentebutse, ikongera ubutwari mu 
bacogojwe n’!ibibazo, igaha ibyiringiro abagiye gupfa.  
Mu mateka yose y’!isi, ububasha Bibiliya ifite bwo 
guhindura abantu bwagaragajwe kenshi na kenshi. 
Imbaraga ifite, zahinduye abantu b’!abarakare mo 
abanyamahoro.

106

Abahehesi, abakora ibya mfura mbi baraboneye 
bahinduka abere."
Abasinzi bakuwe mu businzi bwabo, abajura bava mu 
busambo bwabo, ababeshyi bava ku kumama."
Ubu ntiwakwirirwa ushakishiriza kure ushaka 
kumenya abicanyi kabuhariwe muri gereza bahindutse 
mo abakristo  basimbukishwa n’!ibyishimo baheshejwe 
n’!imbaraga iva muri Bibiliya.   

107

Ntugomba kujya gushakira kure ingo z’!abashakanye 
zerekezaga ku gutandukana ubu zikaba zararokowe 
zikaba zisigaye zirangwa n’!urukundo rushya zatejwe 
n’!imbaraga za Bibiliya."
Nta  n’!umwe wasoma Bibiliya, buri munsi 
atarambirwa, adafite Igitabo cy’!Imana kimuhindura."
Kandi, nawe nufata igihe buri munsi cyo gusoma 
Bibiliya, nawe izaguhindura.  

108

Yesu Yamaze igihe cye Ahindura abantu.  Iryo niryo 
shingiro ry’!idini rya Gikristo. Ni naryo shingiro rya 
Bibiliya, ibanga ry’!imbaraga yayo.

109

(Isomo: Yohana 8:32)"
Yesu Yari Azi  izo mbaraga zahinduraga abantu maze 
Aravuga ati: “namwe muzamenya ukuri, kandi ukuri ni 
ko kuzababatura.” Yohana 8:32.

110

Ukuri ni ko kubatura abantu -- kubahindura!"
Ukuri ni ko guhindura umusinzi agahinduka uwirinda 
akaba umubyeyi w’!urukundo."
Ukuri ni ko gukiza umunywi w’!ibiyobwabwenge. "
Uburiganya bwinshi bukorerwa muri iyi si muri iki 
gihe budutera kwibaza tuti, “Ukuri ni iki?

111

(Isomo: Yohana 17:17)"
Yesu Yatanze igisubizo Ati:"
“Ijambo ryawe ni ryo kuri.” Yohana 17:17."
Bibiliya, Ijambo ry’!Imana, ni ukuri!"
Imbaraga ziri muri iryo Jambo zihindura imitima 
y’!abagabo n’!abagore.

112

Ariko rero Ijambo ry’!Imana rihindura gusa abashaka 
guhinduka -- abashaka kwemera Umuntu Uvugwa muri 
icyo Gitabo ariwe Yesu Kristo. "
Kandi Miliyoni z’!abantu bahinduwe no kwiga Bibiliya. 
Nta mbaraga zindi zikomeye ziriho ku isi zikabakaba 
imitima zikayihindura."
Nshuti, urabona k’!uburyo dukoresha iki Gitabo bufite 
itandukaniro. "
Kirenze igitabo twitwaza tujya ku rusengero cyangwa se 
dushyira ahagaragara mu mazu yacu!"
Kirenze cyane amakuru y’!ingenzi cyangwa se inama 
zunganira."
Ni Imana Ivugana n’!imitima yacu."
Ni urwandiko rwayo rw’!urukundo ku bana bayo bari 
ku isi."
Muri yo hari ibanga ryo kuramba, guhirwa kw’!iteka, 
n’!amahoro y’!umutima. 

(Videwo y’!amasegonda 12) "
Reka mbabwire igitekerezo cy’!imbaraga y’!ijambo 
ry’!Imana rihindura imitima y’!abantu.  Mu myaka 
yashize, hariho ubwato bwitwaga the Bounty (soma 
Bawunti)."
Muw’!i 1790, umukuru wabwo Kapiteni Bligh (soma 
Blayi) n’!ikipi bagendanaga bava mu Bwongereza kujya 
gutunda ibiti byo gutera ahitwa West Indies byeraga 
amatunda  ahendutse yagombaga  kugaburirwa 
abacakara.     

114

(Videwo y’!amasegonda 7) Kubera ubutegetsi 
bw’!ubugome bwa Bligh no gufata  nabi abo 
barikumwe, batangira gusubiranamo mu bwato.  
Uwitwa Fletcher Christian, wari uyoboye  iyo 
myigaragambyo yuriza Bligh n’!abandi bantu 18 mu 
bundi bwato buto.  Kubera ubuhanga buhanitse bwo 
kuvugama  bwa Kapiteni Bligh, bashoboye kubona 
inzira ibasubiza mu Bwongereza. 

115

(Videwo y’!amasegonda 4)  Abari basigaye ku bwato 
Bounty bo ntibahirwa cyane, bagiye kubona babona 
bomotse ku kirwa kidatuwe cya Pitcairn (soma 
Pitikerni). 

116

(Videwo y’!amasegonda 10) Bacyomoka bahise batwika 
ubwato Bounty ngo hatagira umenya n’!aho banyuze.  
Igihe bageraga i Tahiti, Bligh yapakiye mu bwato bwe 
abagore n’!abana ndetse n’!abagabo ba kavukire baho. 
Ubwo aho bari aho batangira kumenya kwenga inzoga 
zikaze, maze amakimbirane n’!intambara birongera 
birarota. Ubuhotozi n’!ubwicanyi biraduka nuko 
bidatinze ubwato busigaramo umugabo umwe 
rukumbi, Johana Adams, n’!abagore bake n’!abana. 

117

(Videwo y’!amasegonda 8) Yohana Adams ashakurura 
mu bwato kugeza aho aboneye Bibiliya ya Bounty 
umuntu yari yarabitse mu isanduku.  Atangira 
kuyisoma, kandi uko yayisomaga, uguhinduka 
gutangaje kumutahamo.  Ahita abona ko afite uruhari 
runini rwo gushakira abo bana ahazaza habo."
 Atangira kubigisha gusoma no kwandika ndetse 
akanabatoza uburyo bwo kubaho. "
Abaturage bose b’!icyo kirwa barahinduka bitangaje ku 
buryo ibyo byateye amatsiko abagenzi bo mu mato 
yanyuraga haf’!aho, bihuruz’!ubutegetsi 
bw’!Ubwongereza, nyuma ndetse binakurura isi yose.

118

Nshuti, nawe iyi Bibiliya ishobora guhindura ubuzima 
bwawe.  Iyo dusomye Bibiliya, Umwuka Wera 
wayoboye abayanditse mu myaka ibinyejana byashize;  
natwe iyo tuyisoma ahindura imibereho yacu.  Ngwino 
wige ijambo ry’!Imana wugurure umutima maze 
uvugane kwizera uti:"
“Nyagasani,  nyereka ukuri kwawe, nanjye 
nzagukurikiza.”"
“Yewe Nyagasani, mpishurira icyo nkwiriye guhindura 
mu buzima bwanjye.”"
“Yewe Nyagasani, ndifuza ko mu mpapuro z’!ijambo 
ryawe nakubona mo Umukiza ukunda, ubabarira 
akanahindura imibereho.” 

119

Nibyo, nshuti, si igitabo gusa - Ni Nyiracyo utuma 
habaho itandukaniro."
Ni turabukwa Nyiracyo, ukwizera kwacu 
kuzatumbagira..."
Kuko kumumenya ari  ukumukunda no kumwizera.  


